
Saksnr.  Utval Møtedato 
116/21 Alver kommunestyre 28.10.2021 

 
 
Godkjenning av  innkalling og saksliste 
 
Rådmannen sitt framlegg til vedtak: 
Innkalling og saksliste vert godkjent. 

Saksnr.  Utval Møtedato 
117/21 Alver kommunestyre 28.10.2021 

 
 
Godkjenning av møteprotokoll 
 
Rådmannen sitt framlegg til vedtak: 
Møteprotokollen vert godkjent. 
 
 
 
Vedlegg i saken: 
21.10.2021 Protokoll - Alver kommunestyre - 16.09.2021 1629327 

084/21 Alver formannskap 14.10.2021 
118/21 Alver kommunestyre 28.10.2021 

 
 
2. tertialrapport 2021 
 

Rådmannen sitt framlegg til vedtak: 

1. Kommunestyret tek økonomirapport pr. 2 tertial 2021 til orientering. 
2. Det vert føreteke budsjettjusteringar knytt til drift, sentrale poster og disposisjonsfond 

for 2021 slik det går fram av "status drift for kommune (1A)" og "status drift for 
tenesteområdene (1B). 

3. Rådmannen får fullmakt til å budsjettjustere innsparing knytt til pensjon 2021 (totalt 
2,7 mill kr) som er lagt til under administrativ styring og støttefunksjoner til 
tenesteområda under hver sektor. 

4. Dei ulike postane i oppsettet under tabell koronarekneskap, vert budsjettjustert i 
samsvar med påløpte utgifter (både sentrale postar og driftsposter og overføring frå 
drift til investering). Rådmannen får fullmakt til å budsjettjustere endringar gjennom 
året i samsvar med mottatt finansiering (auke i rammetilskott og/ eller andre 
koronatilskot). Ein føresetnad for å justere driftspostar knytt til Covid-19 er at det er 
ført på eige objekt knytt til koronarekneskap. Det skal leggjast fram oversyn over 
koronarekneskapen med finansiering i samband med årsmeldinga. 

5. Rådmannen får fullmakt til å budsjettjustere endringar gjennom året knytt til 
meirutgifter kommunesamanslåing. Ein føresetnad for å finansiere merutgifter knytt til 
kommunesamanslåing er at dei er ført på ansvar kommunesamanslåing eller eige 
objekt, og at dei avsette fondsmidlane på fond for kommunesammenslåing dekker 
meirutgiftene. Det skal leggast fram oversyn over kva utgifter som er dekka av 
kommunesamanslåingsmidlane i samband med årsmeldinga. 

6. Det vert føreteke budsjettjusteringar knytt til investering for 2021 slik det går fram av 
"status Investering og finansiering (2A)" og "Status Investeringar (2B). 
I sum vert investeringsutgiftene redusert med kr 40,9 mill. til kr 475,5 mill.   
Endring i finansiering (netto reduksjon kr 40,9 mill): 

· Bruk av lånemidlar vert redusert med kr 46,3 mill. 
· Kompensasjon for merverdiavgift vert redusert med kr 3,9 mill. 
· Auke i bruk av bundne investeringsfond kr 9,3 mill. 

7. Finansrapport vert tatt til orientering. 

 
Alver formannskap 14.10.2021: 
Handsaming: 
Tillegg tilrådmannen sitt framlegg: 
Kommunestyret vedtar investeringsrekneskapet med unntak av prosjekt Hestdal – nytt 



vassbehandlingsanlegg. Kommunestyret avventar politisk sak i november.  
 
Rådmannen sitt framlegg med tillegg vart samrøystes vedteke. 
 
Framlegg frå H, Krf, Ap og Sp ved S.Sekkingstad-Sp: 
Auka kapasitet byggjesak 200 000 kr. 
 
Kommunestyret legg inn midlar til å auke kapasitet på byggjesak, for å ta få ned 
sakshandsamingstida og etterslepet på byggjesak. Ved behov for ytterlegare auke i 
kapasitet, ber kommunestyret rådmannen setje i gong hensiktsmessige tiltak og rapportere til 
kommunestyret ved behov for ytterlegare finansiering.  
 
Kommunestyret vil leggje inn 800 000 kr til auka kapasitet byggjesak i budsjett for 2022. Evt. 
vidare finansiering avklarast i økonomiplanarbeidet for 2023-2026.  
 
Tiltaket vert finansiert ved auka bruk av disposisjonsfond.  
 
Framlegget vart samrøystes vedteke. 
 
 
FO- 084/21 innstilling: 
 

1. Kommunestyret tek økonomirapport pr. 2 tertial 2021 til orientering. 
2. Det vert føreteke budsjettjusteringar knytt til drift, sentrale poster og disposisjonsfond 

for 2021 slik det går fram av "status drift for kommune (1A)" og "status drift for 
tenesteområdene (1B). 

3. Rådmannen får fullmakt til å budsjettjustere innsparing knytt til pensjon 2021 (totalt 
2,7 mill kr) som er lagt til under administrativ styring og støttefunksjoner til 
tenesteområda under hver sektor. 

4. Dei ulike postane i oppsettet under tabell koronarekneskap, vert budsjettjustert i 
samsvar med påløpte utgifter (både sentrale postar og driftsposter og overføring frå 
drift til investering). Rådmannen får fullmakt til å budsjettjustere endringar gjennom 
året i samsvar med mottatt finansiering (auke i rammetilskott og/ eller andre 
koronatilskot). Ein føresetnad for å justere driftspostar knytt til Covid-19 er at det er 
ført på eige objekt knytt til koronarekneskap. Det skal leggjast fram oversyn over 
koronarekneskapen med finansiering i samband med årsmeldinga. 

5. Rådmannen får fullmakt til å budsjettjustere endringar gjennom året knytt til 
meirutgifter kommunesamanslåing. Ein føresetnad for å finansiere merutgifter knytt til 
kommunesamanslåing er at dei er ført på ansvar kommunesamanslåing eller eige 
objekt, og at dei avsette fondsmidlane på fond for kommunesammenslåing dekker 
meirutgiftene. Det skal leggast fram oversyn over kva utgifter som er dekka av 
kommunesamanslåingsmidlane i samband med årsmeldinga. 

6. Det vert føreteke budsjettjusteringar knytt til investering for 2021 slik det går fram av 
"status Investering og finansiering (2A)" og "Status Investeringar (2B). 
I sum vert investeringsutgiftene redusert med kr 40,9 mill. til kr 475,5 mill.   
Endring i finansiering (netto reduksjon kr 40,9 mill): 

· Bruk av lånemidlar vert redusert med kr 46,3 mill. 
· Kompensasjon for merverdiavgift vert redusert med kr 3,9 mill. 
· Auke i bruk av bundne investeringsfond kr 9,3 mill. 

7. Finansrapport vert tatt til orientering. 

Kommunestyret vedtar investeringsrekneskapet med unntak av prosjekt Hestdal – nytt 
vassbehandlingsanlegg. Kommunestyret avventar politisk sak i november.  
Auka kapasitet byggjesak 200 000 kr. 
 



Kommunestyret legg inn midlar til å auke kapasitet på byggjesak, for å ta få ned 
sakshandsamingstida og etterslepet på byggjesak. Ved behov for ytterlegare auke i 
kapasitet, ber kommunestyret rådmannen setje i gong hensiktsmessige tiltak og rapportere til 
kommunestyret ved behov for ytterlegare finansiering.  
 
Kommunestyret vil leggje inn 800 000 kr til auka kapasitet byggjesak i budsjett for 2022. Evt. 
vidare finansiering avklarast i økonomiplanarbeidet for 2023-2026.  
 
Tiltaket vert finansiert ved auka bruk av disposisjonsfond.  
 

 
Politisk handsaming 
Saka skal til innstilling i formannskapet 
Saka skal avgjerast i kommunestyret 
 
Lenke til tertialrapporten: 
https://pub.framsikt.net/2021/alver/mr-202108-rapport_2_tertial_2021_-_framlegg/ 

2. gangs handsaming - Oppheving av reguleringsplan for Nappane - gbnr 129/5 - planID 
1263-19012007 
 

Rådmannen sitt framlegg til vedtak: 
Utval for areal, plan og miljø vedtek følgjande innstilling til kommunestyret: 

Alver kommunestyre vedtek oppheving av reguleringsplanen for Nappane, med planID 1263-
19012017, som vart vedteke 17.09.2009. Opphevinga er gjort med heimel i plan- og 
bygningslova §12-14. 

 
Utval for areal, plan og miljø 13.10.2021: 
Handsaming: 
Rådmannen sitt framlegg vart samrøystes vedteke. 
 
APM- 145/21 innstilling: 
Alver kommunestyre vedtek oppheving av reguleringsplanen for Nappane, med planID 1263-
19012017, som vart vedteke 17.09.2009. Opphevinga er gjort med heimel i plan- og 
bygningslova §12-14. 

 
Saksopplysningar: 
 
POLITISK HANDSAMING 
 
Saka skal til innstilling i Utval for areal, plan og miljø. 
Saka skal avgjerast i Kommunestyret. 
 
 
BAKGRUNN 
 
Kort om planforslaget 
Planområdet ligg på Nappane, Titland, mot Radsundet og omfattar eit areal på om lag 125 
dekar.  
 
Føremålet med reguleringsplanen er å legge til rette for utbygging av fritidsbustader med 



tilhøyrande anlegg. Det er opna for 64 hyttetomtar med totalt 80 hytteeiningar, i tillegg til eit 
område for leilegheitsbygg – inkludert fritidsbygningar for utleige, forretning, restaurant og 
servicebygg – småbåthamn, naust, veg- og parkering, teknisk anlegg for vatn og avløp, 
offentleg friluftsområde på land og i sjø og vassdrag, samt felles grøntareal. 
 
Planen vart vedteke av Lindås kommunestyre 17.09.2009, sak 85/09. 
 
Bakgrunnen for oppheving 
Bakgrunnen for at opphevingsprosessen vart starta i 2019 – parallelt med utarbeidinga av ny 
arealdel for Lindås sin kommuneplan – er at reguleringsplanen ikkje vart realisert i 
planperioden for arealdelen av Lindås sin kommuneplan 2011-2023, og at realisering av 
planen var vurdert som lite realistisk på grunn av utfordringar knytt til veg, vatn og avløp. 
Reguleringsplanen er heller ikkje i tråd med dagens standard og krav til utforming. Ei 
oppheving av planen vil opne for moglegheita for etablering av småbåtanlegg i Nappevika. 
 
Reguleringsplanen er i dag omfatta av kommunedelplanen for Lindås (som før 
kommunesamanslåinga hadde status som arealdelen av Lindås sin kommuneplan 2019-
2031). Her er ikkje reguleringsplanen for Nappane vidareført, og det vil ikkje lenger kunne 
byggast ut etter reguleringsplanen då den er i strid med overordna plan. 
 
For meir informasjon vert det vist til saksframlegget til 1. gangs handsaming og dei vedtekne 
plandokumenta frå 2009. Desse er vedlagt saka. 
 
 
Offentleg ettersyn og høyring 
Oppheving av reguleringsplanen for Nappane var til 1. gangs handsaming i Utval for areal, 
plan og miljø (APM) 09.06.2021, som sak 081/21. APM vedtok å legge framlegget til 
oppheving ut til offentleg ettersyn, med heimel i plan- og bygningslova §12-14. 
 
Framlegget var ute til offentleg ettersyn og høyring i perioden 16.06.2021-25.08.2021. Det kom 
inn éin uttale til framlegget. Denne var frå offentlege mynde. Det kom ikkje inn merknader frå 
private grunneigarar, lag eller interesseorganisasjonar. 
 
Uttalen vert gjennomgått og kommentert i vurderinga under. 
 
 
VURDERING 
 
Administrasjonen viser til sine vurderingar av saka som kjem fram i saksframlegget til 1. gangs 
handsaming av planen. Nedanfor er administrasjonen si vurdering av uttalen som kom inn i 
samband med offentleg ettersyn og høyring. 
 

Avsendar Uttale Administrasjonen si vurdering 

Statsforvaltaren i 
Vestland, 04.08.2021 

Har ingen merknader til 
oppheving av 
reguleringsplanen. 

 

Vert teke til orientering. 

 
 
Oppsummering og konklusjon 
I høyringsperioden har det ikkje kome fram nye opplysningar om planen eller planområdet.  
 
Administrasjonen finn ikkje informasjon som tilseier at ei reell utbygging av området var 
mogleg eller nært føreståande innan det i 2019 hadde gått 10 år frå reguleringsplanen vart 
vedteke, eller før det gjennom kommunedelplanen for Lindås vart vedteke å ikkje vidareføre 
reguleringsplanen for Nappane. Siste bevegelse administrasjonen finn i saka er frå 2013 og 



gjeld anleggsveg inn i området. Det har ikkje vore frådelt hytteeigedomar innanfor 
planområdet eller søkt om rammeløyve for etablering av hytter, leilegheitsbygg, servicebygg, 
småbåthamn eller liknande. 
 
Når det gjeld spørsmålet om mogleg erstatningsansvar for kommunen ved oppheving av 
reguleringsplanen, vil ei eventuell erstatning ifølge Juridisk avdeling avgrense seg til «utgifter 
pådratt i tillit til at utbygging kunne gjennomføres i henhold til reguleringsplanen». Den samla 
vurderinga er at risikoen for å kome i ansvar i denne saka er svært avgrensa. 
 
Administrasjonen tilrår at reguleringsplanen for Nappane vert oppheva. 
 
 
 
Lenke til innsyn i saka på kommunen si heimeside: trykk her 
 

 
Vedlegg i saken: 
11.06.2021 1. gangs handsaming - Oppheving av reguleringsplan 

for Nappane - gnr 129 bnr 5 - planID 1263-19012007 
1507266 

04.08.2021 Uttale - Offentleg ettersyn - Alver -gbnr  129/5 - 
Nappane - reguleringsplan 

1594164 

25.05.2021 Føresegner Nappane 1561909 
25.05.2021 Plankart Nappane 1561908 
31.05.2021 Planskildring - NB! Ikkje oppdatert i tråd med vedteken 

plan 
1561912 

 
 
 

https://innsyn.sing.no/alver/innsyn/wfinnsyn.ashx?response=arkivsak_detaljer&arkivsakid=2021000994&
https://innsyn.sing.no/alver/innsyn/wfinnsyn.ashx?response=arkivsak_detaljer&arkivsakid=2021000994&

Fastsetjing av planprogram - Detaljreguleringsplan for Galteråsen næringsområde, gbnr. 
137/832 mfl. PlanID 46312021002 
 
Rådmannen sitt framlegg: 
«Alver kommunestyre fastset planprogram dagsett 26.5.2021 som grunnlag for vidare 
utarbeiding av detaljreguleringsplan for Galteråsen næringsområde, gbnr. 137/832 mfl. 
PlanID 46312021002. Vedtaket er fatta med heimel i plan- og bygningslova § 12-9 tredje ledd 
og forskrift om konsekvensutredninger § 16.». 
Jogeir Romarheim-Krf bad om vurdering av sin habilitet, jf.forv.l. $ 6.b.  Utvalet vurderte han 
samrøystes som ugild og Romarheim deltok ikkje i handsamng av denne saka. 
 
 
Utval for areal, plan og miljø 13.10.2021: 
Handsaming: 
Rådmannen sitt framlegg vart vedteke med 8 røyster (Jon Vidar Sakseide-Krf, Anne Grete 
Eide-Ap, Ståle Hopland-Uavh, Vigdis Villanger-Sp, Kenneth Murberg-H, Heine Fyllingsnes-H, 
Thomas Wallem-H, Sveinung Toft-V. 
 
APM- 146/21 innstilling: 
«Alver kommunestyre fastset planprogram dagsett 26.5.2021 som grunnlag for vidare 
utarbeiding av detaljreguleringsplan for Galteråsen næringsområde, gbnr. 137/832 mfl. 
PlanID 46312021002. Vedtaket er fatta med heimel i plan- og bygningslova § 12-9 tredje ledd 
og forskrift om konsekvensutredninger § 16.». 
 
 
Bakgrunn for planarbeidet 
På vegne av tiltakshavar Romarheim Entreprenør AS og Lihiba AS har plankonsulent Ard 
arealplan AS engasjert Rådgivande Biologer AS til å utarbeide framlagt planprogram som gir 
føringar og rammer for det vidare reguleringsarbeidet. Tiltakshavar ynskjer å etablera eit nytt 
næringsområde i tråd med overordna føringar, som bindar saman eksisterande bygde 
område i vest og aust i ein heilheit. Sentrale momenta i planen er å skape gode 
tverrforbindelsar for å ivareta allmenne friluftsinteresser og laga eit godt trafikalt system 
kanalisert mot krysset i aust for å skjerma bustad område i sørvest for tungtransport.        
 
Planprosess 
Ved varsel om oppstart av reguleringsarbeid vart forslag til planprogram lagt ut på høyring. 
Det kom inn 5 uttaler frå offentlege mynde og 3 merknader frå private 
partar/lag/organisasjonar. Merknadsskjema med samanfatta uttaler/merknader og 
forslagsstillar si kommentar, samd fullstendig versjon av innkomne uttaler/merknader ligg 
vedlagt saka. 
 



Vurdering 
Rådmannen støttar seg til forslagsstillar sine kommentarar slik det kjem fram av 
merknadsskjema og vurdera at planprogrammet tek hand om dei krav og innspel som vart 
sendt inn i samband med høyringa. 
 
Konklusjon 
Rådmannen rår til at framlagt planprogram vert fastset.  
 
 
 
 
Vedlegg i saken: 
04.10.2021 1.Planprogram_26.5.2021 1607212 
04.10.2021 2.Merknadsskjema_oppstart 1607213 
04.10.2021 3.Samla uttaler_oppstart 1607214 

040/21 Ungdomsråd 07.10.2021 
040/21 Råd for menneske med nedsett funksjonsevne 11.10.2021 
027/21 Utval for helse og omsorg 12.10.2021 
085/21 Alver formannskap 14.10.2021 
121/21 Alver kommunestyre 28.10.2021 

 
 
Avlastingstiltak for barn og  unge i Alver kommune 
 

Rådmannen sitt framlegg til vedtak: 

a. Kvasten avlastningsbustad får auka kapasitet med 3 plassar. Samla kapasitet etter 
auke vert då 8 plassar  

b. Kommunen reduserer kjøp av private avlastingstenester. Det er ein føresetnad for 
reduksjon kjøp av teneste at målgruppe opprettheld kvalitet i tenestetilbod i 
kommunal regi.  

c. Starte arbeide med å finne eigna lokaler for å samlokalisere avlastingstiltaka som i 
dag vert gitt i Røsvikrenen i Knarvik, Havnevegen på Frekhaug og på Ostereidet. 
Målet er betre kvalitet og kostnadseffektiv drift.  

 
Ungdomsråd 07.10.2021: 
Handsaming: 
Orientering i saka v/Bernt Fjordheim 
 
UR- 040/21 uttale: 
Ungdomsrådet støttar rådmannen sitt framlegg til vedtak. 
Samrøystes 
 
Råd for menneske med nedsett funksjonsevne 11.10.2021: 
Handsaming: 
Framlegg: 
Rådet er samd i at kommunen i minst mogleg grad kjøper private avlastingstenester, (jf pkt. b 
i rådmannen sitt framlegg). 
Vi kan støtta pkt. a, men er tvilande m.o.t. om det er heldig å ha såpass mykje som åtte 
plassar på éin stad. Vidare kan bygget framstå noko institusjonsprega, og somme kan 
dermed oppleva det som stigmatiserande å vera på avlasting der. Ut frå dette bør det 
vurderast om denne løysinga kan vera mellombels, og at ein tek sikte på å finna ein lokasjon 
som er betre eigna. 
Når det gjeld pkt. c, må det leitast i heile kommunen etter eigna lokasjonar, og her òg er det 
viktig at det ikkje vert for mange plassar på éin stad. Når vurderingsgrunnlaget er klart, må 
saka tilbake til politisk handsaming. 
 
Framlegget vart samrøystes vedteke. 



 
 
RMNF- 040/21 uttale: 
Rådet er samd i at kommunen i minst mogleg grad kjøper private avlastingstenester, (jf pkt. b 
i rådmannen sitt framlegg). 
Vi kan støtta pkt. a, men er tvilande m.o.t. om det er heldig å ha såpass mykje som åtte 
plassar på éin stad. Vidare kan bygget framstå noko institusjonsprega, og somme kan 
dermed oppleva det som stigmatiserande å vera på avlasting der. Ut frå dette bør det 
vurderast om denne løysinga kan vera mellombels, og at ein tek sikte på å finna ein lokasjon 
som er betre eigna. 
Når det gjeld pkt. c, må det leitast i heile kommunen etter eigna lokasjonar, og her òg er det 
viktig at det ikkje vert for mange plassar på éin stad. Når vurderingsgrunnlaget er klart, må 
saka tilbake til politisk handsaming. 
 
 
Utval for helse og omsorg 12.10.2021: 
Handsaming: 
Bernt Fjordhem-tenesteleiar habiliteringstenester orienterte. 
 
May-Irene Wergeland-SP ba om gruppemøte. 
Etter gruppemøtet sette Wergeland fram følgjande tilleggsframlegg til punkt c i rådmannen 
sitt framlegg: 
Utvalet bed om at rådmannen kjem attende med ei sak om lokalisering i Alver, val av 
bygg/nybygg og muleg total økonomisk gevinst ved ei samlokalisering av tiltaka som ovanfor 
er namngitt som aktuelle. 
 
Utvalet vedtok samrøystes rådmannen sitt framlegg, med tilleggsframlegg frå Wergeland. 
 
HO- 027/21 uttale: 
Utval for helse og utval kjem med følgjande innstilling: 
a. Kvasten avlastningsbustad får auka kapasitet med 3 plassar. Samla kapasitet etter auke 
vert då 8 plassar  
b. Kommunen reduserer kjøp av private avlastingstenester. Det er ein føresetnad for reduksjon 
kjøp av teneste at målgruppe opprettheld kvalitet i tenestetilbod i kommunal regi.  
c. Starte arbeide med å finne eigna lokaler for å samlokalisere avlastingstiltaka som i dag vert 
gitt i Røsvikrenen i Knarvik, Havnevegen på Frekhaug og på Ostereidet. Målet er betre kvalitet 
og kostnadseffektiv drift.  
Utvalet bed om at rådmannen kjem attende med ei sak om lokalisering i Alver, val av 
bygg/nybygg og muleg total økonomisk gevinst ved ei samlokalisering av tiltaka som ovanfor 
er namngitt som aktuelle. 

 
Alver formannskap 14.10.2021: 
Handsaming: 
Framlegg frå Sp, Ap, KrF og Høgre ved T.Larsen-H: 
Tillegg til rådmannen sitt framlegg: 
c) Kommunestyret ber rådmannen kome attende med ei sak om lokalisering, val av 
bygg/nybygg og eventuell økonomisk innsparing ved ei samlokalisering av desse 
avlastingstiltaka. 
 
Rådmannen sitt framlegg vart samrøystes vedteke. 
 
Tilleggsframlegget vart samrøystes vedteke. 
 
 
 
 
FO- 085/21 innstilling: 



 

a. Kvasten avlastningsbustad får auka kapasitet med 3 plassar. Samla kapasitet etter 
auke vert då 8 plassar  

b. Kommunen reduserer kjøp av private avlastingstenester. Det er ein føresetnad for 
reduksjon kjøp av teneste at målgruppe opprettheld kvalitet i tenestetilbod i 
kommunal regi.  

c. Starte arbeide med å finne eigna lokaler for å samlokalisere avlastingstiltaka som i 
dag vert gitt i Røsvikrenen i Knarvik, Havnevegen på Frekhaug og på Ostereidet. 
Målet er betre kvalitet og kostnadseffektiv drift. Kommunestyret ber rådmannen 
kome attende med ei sak om lokalisering, val av bygg/nybygg og eventuell 
økonomisk innsparing ved ei samlokalisering av desse avlastingstiltaka. 

 
Politisk handsaming 
Saka skal til uttale i ungdomsråd og råd for menneske med nedsett funksjonsevne 
Saka skal til innstilling i utval for helse og omsorg, og formannskap 
Saka skal avgjerast i kommunestyret 
 
Bakgrunn 
 
Viser til sak KO-054/21 der det vart vedtatt å starte opp eit 4-årig administrativt prosjekt for 
leiing, kvalitetsforbetring og ressurseffektiv drift i sektor Helse- og omsorg. Bakgrunnen for 
prosjektet er vedtatte innsparingar i økonomiplan 2021 -2024. Prosjektet tek utgangspunkt i 
PwC sin rapport Kartlegging av helse og omsorg i Alver kommune, datert 11.01.2021. 
Framlegg til tiltak i prosjektet som er av prinsippiell karakter og treng strategiske avklaringar, 
vert lagt fram i eigne politiske saker. 
 
 
Rapporten frå PwC seier mellom anna: 
«For avdeling avlastning synes også den desentraliserte lokaliseringen av tilbod å være lite 
hensiktsmessig. Denne avdelingen har 3 – 5 nattevakter på jobb hver natt for å dekke 15 
brukere. Vår vurdering er at avlasting bør kunne samles til en lokasjon i kommuen. Viss det er 
mulig å redusere til ti våkne nattevakter på jobb hver natt vil det tilsi en reduksjon på ca 1,2 
årsverk eller ca MNOK 1,1». PwC rapport s. 79. 
 
Kommunestyret gjorde 06.05.2021følgjande vedtak i sak 054/21: 
«Auka tal avlastingsplassar til barn og unge ved Kvasten bustad og avvikle kjøp av plassar hjå 
private aktørar. 
Kommunestyret ber om ei eiga sak om auka tal avlastingsplassar til barn og unge ved 
Kvasten bustad og avvikle kjøp av plassar hjå private aktørar». 
 
 
Saksopplysningar: 

Føresette med dagleg omsorg for eit barn eller ein ungdom med nedsett funksjonsevne eller 
kronisk sjukdom, kan søkja om å få avlasting. Ein kan òg søkja om avlasting for 
omsorgsoppgåver dersom føresette sjølv er funksjonshemma eller sjuk. 

Lov om kommunale helse - og omsorgstjenester § 3-6: 

«Kommunens ansvar overfor pårørende 

Til personer med særlig tyngende omsorgsarbeid skal kommunen tilby nødvendig 
pårørendestøtte blant annet i form av: 

1. opplæring og veiledning 
 



2. avlastningstiltak 
 

3. omsorgsstønad 

Lov om pasient- og brukerrettigheter § 2-8: 

«Tiltak ved særlig tyngende omsorgsoppgaver 

De som har særlig tyngende omsorgsarbeid, kan kreve at den kommunale helse- og 
omsorgstjenesten treffer vedtak om at det skal settes i verk tiltak for å lette omsorgsbyrden og 
hva tiltakene i tilfelle skal bestå i».  

Avlasting vert gitt på døgn- eller timebasis. Omfanget av avlasting kan for den einskilde vere 
frå nokre timar eller døgn per månad, til meir omfattande ordningar.  

Tiltaka kan føregå i: 

· barnet eller ungdommen sin heim 
· avlastar sin heim 
· i avlastingsbustad tilrettelagt for barn og unge 
· avlasting organisert som aktivitet 

Formålet ved avlastninga er å: 

· hindre overbelastning hjå omsorgsytar  
· gi omsorgsyter naudsynt fritid og ferie  
· halda oppe gode familierelasjonar og bevare sosiale nettverk 
· gi omsorgsyter moglegheit til å delta i vanlege samfunnsaktivitetar 

Organisering av avlastingstiltak 

Alver kommune har i dag følgjande avlastingstiltak: 

1. Døgnavlasting og timeavlasting i institusjon/avlastingsbustad. Denne vert gitt på 5 
ulike lokasjonar 

Avlastingsbustad (avlastning i institusjon) Plassar 

Kvasten avlastingsbustad                       5 (+ 3 nye) 

Hannesvegen avlastingbustad                       1 

Havnevegen avlastingsbustad                       2 

Ostereidet avlastingsbustad                       2 

Røvikrenen avlastingsbustad                       1 

Totalt                      11 (+3 nye) 

 

          Kapasiteten i avlastingsbustader (institusjon) er også avhengig av tilgjengelege           
personalressursar. Nokre born kan fungere greit i gruppe med ein vaksen tilgjengeleg,           
medan mange treng tettare oppfølging frå ein tilsett. I nokre få tilfelle må det vere to           



tilsette for å ivareta eit barn. 

             Utvidinga ved Kvasten avlastingsbustad vart mogeleg då Heimetenesta flytta ut frå           
nabolokala i same bygg i Kvassnesvegen 16 (tidlegare Såta bu og servicesenter).           
Lokala er klargjort og kan takast i bruk utan større investeringar eller omfattande           
oppussing. 

2. Aktivitetsbasert avlasting 

Dette er avlasting som er organisert som fritidsaktivitetar, som til dømes kurs, 
aktivitetsgrupper, helgeturar m.m. Målgruppa er born og unge som ikkje passar 
saman med, eller ikkje vil trivast saman med dei som er i avlastingsbustader. 

3. Timeavlasting 

Avlasting som kan verte gitt i heimen, eller i avlastar sin heim. Oftast på 
ettermiddag, kveld eller helg. 

4. Avlasting i privat heim 

Døgnavlasting i andre sin heim.  Gjerne regelmessige helger, men kan også vere på 
vekedagar. Passar godt for mindre born som treng trygge rammer med få vaksne å           
forhalde seg til.  
 

5. Kjøp av avlastingstiltak 

Dersom kommunen ikkje har plass eller kapasitet til å gi avlasting som ein familie 
har fått vedtak om, kan kommunen kjøpe tenester hjå private aktørar.  

Tal brukarar av avlastingstenester 

Teneste Tal brukarar/familiar 

Døgnavlasting i institusjon 31 

Timeavlasting i institusjon 4 

Aktivitetsbasert avlasting 11 

Timeavlasting 29 

Avlasting i privat heim 53 

Kjøp av avlastingstiltak  6 

 

Det var 116 brukarar i avlastingstiltak ved oppstart av Alver kommune. Tenestebehovet har  
auka både i tal tenestemottakarar og i tenesteomfang fram til hausten 2021. 

 01.01.2021 15.09.2021 

Avlastingstiltak  Brukarar Timar pr veke Brukarar Timar pr veke 



Aktivitetsbasert avlasting  
 

13 115 11 105 

Avlasting i institusjon - 
døgn  

30 973 31 965 

Avlasting i institusjon – 
timer  

(ny tenestekode) 

- - 4 105 

Avlasting i privat heim- 
døgn  

48 677 53 765 

Avlasting timer  
 

36 462 29 307 

SUM TOTAL 127 2 227 128 2 247 
 

Etter at vedtak om avlastingsdøgn er gjort vert borna gruppert og fordelt på helger og 
vekedagar på best mogeleg måte. Det vert så utarbeidd turnusar/arbeidsplan for tilsette 
med mål om at borna skal ha færrast mogeleg vaksne å fohalda seg til. 

Ressursbruk 

Kjøp av avlastingstenester (døgn og timar) hittil i år er på kr 1 400 000,-. Ein del av dette kan 
kommunen drifte sjølv.  Endringar i avlastingstilbod må skje i dialog med familien og 
barnet/ungdommen sitt beste må takast omsyn til. Kommunen kan ved ei kapasitetsauke 
ved Kvasten avlastingsbustad gi kvalitativt godt tilbod til ein lågare kostnad enn ved kjøp av 
tenester frå private aktørar. Grunnen til dette er mellom anna at vi unngår 
administrasjonsutgiftene hjå private aktørar. I tillegg fører noko av den private avlastinga med 
seg lengre reiseveg for brukarane og transportutgifter for kommunen. Estimert innsparing kr. 
500 000,- pr år. 

I tillegg kjøper vi tilsyn før og etter skuletid på vidaregåande skular for ca kr 730 000,-pr år. 
Dette er ei løysing vi meiner er god, og kostnadseffektiv. Det er assistentar ved dei 
vidaregåande skulane som utfører desse tenestene. Ved å knytte denne 
avlastinga/tilsynsordninga til skulen unngår ein fleire skifte av lokale, tenesteytarar og 
transport i løpet av ein dag. Kostnaden her er direkte knytt til lønsutgifter for assistentar og er 
dei same kostnadene som om kommunen drifta tilbodet sjølv.  

Avlastinga i Havnevegen, Ostereidet og i Røsvikrenen er tilrettelagt for born og unge som har 
andre utfordringar og som ikkje eignar seg saman med målgruppa på Kvasten 
avlastingsbustad. PwC rapporten peika på at det at denne formen for avlasting er spreidd 
på 3 lokasjonar, medfører ekstra utgifter då det krev døgnbemanning på 3 stader. Ei 
samlokalisering av desse 5 plassane, vil gi vesentleg innsparing, og betre kvalitet på tiltaka. 
PwC viser til ei mogeleg innsparing på 1,1 mill. pr år.  

Hannesvegen avlasting på Manger er samlokalisert med 3 omsorgsbustad pluss 
(bufellesskap), og deler personale med desse. Pr i dag er det 3 ungdomar som nyttar dette 
tiltaket. Bustaden har 3 soverom, men berre eit bad/toalett. Det er difor ei utfordring å ha 
fleire brukarar der samsstundes. Bygget er ikkje tilrettelagt for personar med fysisk 
funksjonshemming. 

Vurdering 

Kvasten avlastingsbustad er senteret i avlastingstenestene i Alver. Her er administrasjonen 
med avdelingsleiar og driftskoordinator for aktivitetsbasert avlasting og privat avlasting. 
Bygget er tilrettelagt for born og unge med ulike funksjonshemmingar og er tilrettelagt for 
sosialt samvær, og mogelegheit for å trekke seg tilbake ved behov. Ein kan også dele opp 
brukarane i fleire grupper ved å nytta stover/fellesrom i ulike delar av bygget. 



Kjøp av private avlastingstenester kan vere eit godt supplement til kommunen sine tilbod. 
Ved ei utviding av Kvasten avlastingsbustad, vil behovet for kjøp verte redusert. Som tabellen 
over viser, er behovet aukande. Utfordringa av å vere avhengig av private 
tenesteleverandørar er at nokre av desse ligg utanfor kommunen (Bergen), og fører til 
transportbehov som må løysast av pårørande, kommunen, eller ved kjøp av 
transporttenester. For mange born og unge kan forlenga reiseveg til skule, vere ei belastning.  
I tillegg vil kjøp hjå private leverandørar medføre auka utgifter pr time eller døgn, mellom 
anna på grunn av påslag og administrasjonsutgifter.  

Samlokalisering av avlastingstiltaka som er lokalisert på Ostereidet, Røsvikrenen og 
Havnevegen vil gi ein gevinst på fleire område. Det å ha drift på fleire plassar fører til auka 
behov for nattevakter, og behov for fleire tilsette på dag og kveld for å sikre beredskap og 
tryggleik for både brukarar og tilsette. Samlokalisering vil føre til eit større fagmiljø og auka 
kvalitet, samt reduksjon i lønskostnader og meir kostnadseffektiv drift.  

Ved avlastingsopphald, som oftast er for kortare periodar, gir pårørande/føresette uttrykk for 
at avstand til heimen og plassering ikkje er like viktig som ved seinare utflytting og permanent 
busetjing i vaksen alder. Det viktigaste for dei er at dei som foreldre/føresette er trygge på at 
barnet eller ungdommen har ei god og trygg oppleving av avlastingsopphaldet, saman med 
trygge, kompetente tenesteytarar. 

I rådmannen sitt framlegg til vedtak vert det lagt opp til at auka plassar på Kvasten 
avlastingsbustad skal finansierast med redusert kjøp av plassar. Storleiken på 
kostnadsbesparinga ved samlokalisering av tiltaka på Ostereidet,Røsvikrenen og 
Havnevegen vert arbeidd vidare med gjennom prosjektet for leiing, kvalitetsforbetring og 
ressurseffektiv drift. Prosjektet rapporterer på status til utval for helse og omsorg og til 
formannskapet på økonomi. 

Felles satsingar for helse- og omsorgssektoren i Nordhordland 2021-2031 
 
Rådmannen sitt framlegg til vedtak: 
 
Kommunestyret godkjenner følgjande:  
 

a. Alver kommune sluttar seg til innhald og føringar i «Felles satsingar for helse- og 
omsorgssektoren i Nordhordland 2021-2031», og forpliktar seg til å ta del i felles 
dialog og prosess om dei tema som planen omhandlar jamfør vedlegg. 

b. Alver kommune sluttar seg til at Kommunalsjefgruppa for helse og omsorg i 
Nordhordland får i oppdrag å koordinera og organisera oppfølging av prioriterte 
område i planen. 

c. Alver kommune sluttar seg til at det vert utarbeidd handlingsplan for konkretisering 
av tiltak knytt til dei prioriterte områda, og at Rådmannsutvalet får mandat til å 
godkjenna tiltak i handlingsplan. 

d. Alver kommune legg til grunn at konkrete tiltak som forpliktar må forankrast i 
kommunen, og kommunen kan reservera seg mot å gå inn i konkret samarbeid sjølv 
om ein har slutta seg til planen. 

 
Ungdomsråd 07.10.2021: 
Handsaming: 
Orientering i saka v/Leni Dale 
 
UR- 041/21 uttale: 
Ungdomsrådet støtter rådmannen sitt framlegg til vedtak. 
Samrøystes 
 
Eldreråd 11.10.2021: 
Handsaming: 
Leni Dale-kommunalsjef orienterte i saka. 
Eldrerådet tar saka til orientering og ber om å bli orientert om oppfølginga av planen. 
Elles ingen merknader. 
 
Samrøystes vedteke. 



 
ER- 038/21 uttale: 
Eldrerådet tar saka til orientering og ber om å bli orientert om oppfølginga av planen. 
 
Råd for menneske med nedsett funksjonsevne 11.10.2021: 
Handsaming: 
Ingen merknader, samrøystes. 
 
RMNF- 041/21 uttale: 
Ingen merknader. 
 
Utval for helse og omsorg 12.10.2021: 
Handsaming: 
Utvalet slutta seg samrøystes til rådmannen sitt framlegg til vedtak. 
 
HO- 028/21 innstilling: 
Utval for helse og omsorg kjem med følgjande innstilling: 
 
Kommunestyret godkjenner følgjande:  

a. Alver kommune sluttar seg til innhald og føringar i «Felles satsingar for helse- og 
omsorgssektoren i Nordhordland 2021-2031», og forpliktar seg til å ta del i felles 
dialog og prosess om dei tema som planen omhandlar jamfør vedlegg. 

b. Alver kommune sluttar seg til at Kommunalsjefgruppa for helse og omsorg i 
Nordhordland får i oppdrag å koordinera og organisera oppfølging av prioriterte 
område i planen. 

c. Alver kommune sluttar seg til at det vert utarbeidd handlingsplan for konkretisering 
av tiltak knytt til dei prioriterte områda, og at Rådmannsutvalet får mandat til å 
godkjenna tiltak i handlingsplan. 

d. Alver kommune legg til grunn at konkrete tiltak som forpliktar må forankrast i 
kommunen, og kommunen kan reservera seg mot å gå inn i konkret samarbeid sjølv 
om ein har slutta seg til planen. 

 
Politisk handsaming 
Saka skal til uttale i ungdomsråd, eldreråd, råd for menneske med nedsett funksjonsevne 
Saka skal til innstilling i utval for helse og omsorg 
Saka skal avgjerast i kommunestyret 
 
Bakgrunn 
Plan for interkommunalt samarbeid innan helse- og omsorgstenesta i Region Nordhordland 
2014 – 2017 vart handsama og godkjent av dei ni kommunestyra i Region Nordhordland i 
2014.   
Det er ikkje  gjennomført ein systematisk gjennomgang og revisjon av planen etter 2016.  
 
Kommunalsjefgruppa for helse og omsorg i Nordhordland har planen som sitt viktigaste 
styringsdokument, og har difor løfta saka om at det bør gjennomførast ein revisjon av planen i 
2020/2021. 
 
Saksopplysninger: 
Plan for interkommunalt samarbeid innan helse og omsorgstenesta, med tilhøyrande 
handlingsplanar har vore gode styringsdokument i tida frå 2014 og fram til i dag. For å sikre at 
me i Nordhordland framleis kan samarbeide på best mogleg vis, og for å vere trygg på at dei 
viktigaste innsatsområda vert prioriterte, treng me å sikre kvaliteten på styringsdokumenta 
våre. 
 



Mai 2020 handsama Rådmannsutvalet sak via e-post og slutta seg samrøystes til: 
 

· at Plan for interkommunalt samarbeid innan helse- og omsorgstenesta i Region 
Nordhordland 2014 – 2017» vert revidert, og at kommunalsjefgruppa for helse og omsorg 
får oppdraget med å gjennomføre revisjonen. 

· at områda føremål, prinsipp, forankring og involvering, samt prioriterte innsatsområde 
særleg vert vurdert. 

· plan for involvering og forankring slik det er skissert i saka og i vedlagt framdriftsplan.  

 
Med bakgrunn i dette har kommunalsjefgruppa for helse og omsorg i 2020/2021 hatt ein 
systematisk gjennomgang og gjennomført ein revisjon av den interkommunale planen.  
 
Prosess 
I revisjonsarbeidet er aktuelle, nasjonale styringsdokument for sektoren lagt til grunn, saman 
med drøftingar av utviklingstrekk og utfordringar for kommunane og regionen.  
 
Kommunesamanslåing, Region Nordhordland Helsehus, samt demografisk utvikling og 
framskrivingar har tydeleggjort regionale utfordringar. Dette har bidratt til at også prinsippa 
(grunnsetningane) i det felles arbeidet kommunane skal i gang med også er drøfta. I 
arbeidsprosessen har innspel frå råd og nettverk innanfor sektoren stått sentralt.  
 
Det er semje om at planen skal bidra til at sektoren vert utvikla på berekraftig vis. Dette tyder 
at me har eit økonomisk, økologisk og sosialt perspektiv. 
 
Vurdering 
Kommunalsjefgruppa for helse og omsorg har gjennom revisjonsarbeidet komme fram til at 
den reviderte planen bør ha eit meir overordna, strategisk perspektiv, slik at den vert meir 
føreseieleg over ein lengre periode, og at tilhøyrande handlingsplan vert fylgt tettare opp.  
  
Med bakgrunn i at det strategiske og meir langsiktige perspektivet vert styrka har 
kommunalsjefgruppa tilrådd at planen endra namn til; Felles strategiplan for helse- og 
omsorgssektoren i Nordhordland 2021 – 2031 
 
7.mai 2021 fekk Rådmannsutvalet i Region Nordhordland førelagt planen til handsaming.  
Utvalet fatta slikt vedtak i saka:  
 

Rådmannsutvalet i Region Nordhordland sluttar seg til «Felles strategiplan for helse- og 
omsorgssektoren i Nordhordland 2021 – 2031» slik den ligg føre, og ber om at planen vert 
lagt fram til handsaming i Regionrådet. 

 
14.juni 2021 fekk Regionrådet for Nordhordland førelagt planen til handsaming.  
Regionrådet fatta slikt vedtak i saka:  
 

Regionrådet vedtar å endra namn på planen frå «Felles strategiplan for helse- og 
omsorgssektoren i Nordhordland 2021 – 2031» til «Felles satsingar for helse- og 
omsorgssektoren i Nordhordland 2021 – 2031», og ber om at planen vert lagt fram til 
politisk handsaming i kommunane. 

 

 
Vedlegg i saken: 
01.10.2021 Felles satsingar for helse- og omsorgssektoren i NH 2021 - 

2031 
1618753 

Høyringssvar - forskrift for tilskot til frivilligsentraler 
 

Rådmannen sitt framlegg til vedtak: 
Alver kommunestyre sender innspel til høyring om forskrift for tilskot til frivilligsentralar slik dei 
ligg i saka.  

 
Utval for oppvekst, kunnskap og kultur 12.10.2021: 
Handsaming: 
Rådmannen sitt framlegg vart samrøyses vedteke 
 
OKK- 060/21 innstilling: 
Alver kommunestyre sender innspel til høyring om forskrift for tilskot til frivilligsentralar slik dei 
ligg i saka.  

 
Politisk handsaming 
Saka skal til innstilling i utval for oppvekst, kunnskap og kultur. 
Saka skal avgjerast i kommunestyret. 
 
Bakgrunn 
Saka har bakgrunn i høyringsbrev om ny forskrift for tilskot til frivilligsentralar, sendt frå 
Kulturdepartementet 11. august 2021, og med retting sendt 20. august.  Frist for høyringssvar 
er 12. november 2021.  
 
Frivilligsentralar har hatt statleg tilskot sidan starten i 1991, opphavleg som del av eit treårig 
prøveprosjekt.  I det første året vart det etablert 91 frivilligsentralar, og i dag er det nærmare 
480 sentralar i landet.   
 
Radøy frivilligsentral vart etablert i 1992, Lindås fvs. i 1996 og Meland fvs. i 2010. Desse skifta 
namn til høvesvis Manger, Knarvik og Frekhaug frivilligsentralar i samband med 
kommunesamanslåinga.  Dette tydeleggjorde den fysiske plasseringa jf. intensjonsavtalen, 
samstundes som både Lindås og Meland etter kommunesamanslåinga viser til stadar som er 
eit stykke frå dei faktiske plasseringane av sentralane. 
 
Frivilligsentralar kan generelt vere privateigde eller drifta av ein kommune. Det sistnemnde er 
gjeldande for Alver, der alle tre sentralane inngår i den kommunale organisasjonen, under 
tenesteområde kultur, avdeling kulturutvikling, idrett og frivilligheit. 
 
Statlege tilskot har vore oppretthaldt i heile perioden, og innebar opphavleg føresegn om ein 



dels separat driftsform.  For kommunens del innebar det at rådmannen hadde 
personalansvar for tilsett (dagleg leiar) ved frivilligsentralen, mens styringa av sentralen gjekk 
føre med eige årsmøte (kommunestyret) og eit styre, som dagleg leiar rapporterte til.  Styra 
var normalt samansett av representantar frå kommunestyret og frå frivilligheita.   
 
Tilskota vart fram til 2016 utbetalt frå Kulturdepartementet, basert på dagleg leiars 
stillingsprosent.  Alle dei tre frivilligsentralane i Alver har og har hatt tilsett i full stilling. 
 
I 2016 vedtok Stortinget at ansvaret for tilskotet skulle overførast til kommunane, som del av 
oppgåveoverføringa i samband med kommunereforma. Tilskota vart overført til Kommunal- 
og moderniseringsdepartementet.  I åra 2017 til 2020 vart tilskotet utbetalt til kommunane via 
rammetilskotet, utan særlege krav.  Dette innebar at den tidlegare strukturen med årsmøte 
og eige styre fall vekk, og sentralane gjekk inn som en del av den ordinære drifta i line til 
rådmannen.   
 
Frå 2021var tilskotet tenkt og fordelast etter innbyggjartal.  Denne ordninga ville medføre at 
somme kommunar ville få lågare tilskotssum, og møtte motstand mellom anna frå KS.  
Stortinget vedtok at Kulturdepartementet skulle handsame tilskota frå 2021, og i år har 
tilskotet vert handsama på same vis som i åra 2017-2020, men frå Kulturdepartementet.   
 
Høyringa om ny forskrift må sjåast i lys av dette, der ein no ser fram mot ei langsiktig løysing for 
frivilligsentralane. 
 
Det er ei sentral avklaring i at det ofte vert nytta omgrep som at sentralar er eigde, og får 
overført tilskot frå kommunen.  Dette er ikkje gjeldande for ein kommunal sentral.  Her er 
sentralen ein del av organisasjonen, vert drifta av kommunen, og der kommunen nyttar det 
statlege tilskotet til denne drifta.  
 
Saksopplysningar: 
Følgjande er Alver kommune sine innspel til Høyring om forskrift for tilskot til frivilligsentralar. 

Generelle innspel 
Alver kommune sine tre sentralar er medlemmar i Norges Frivilligsentralar.  Alver kommune 
viser likevel til formuleringa i høyringsnotatets side 4, under Departementets vurderingar, om 
forankring av innspela i medlemsmasse, og vil understreke at departementet ikkje kan sjå på 
Norges frivilligsentralar som å representere Alver kommune på den måten det vert lagt opp til 
her, med ein representerande funksjon som del av formell prosess knytt til ny forskrift.  Alver 
kommune er ikkje kjend med om våre faglege innspel til Norges Frivilligsentralar er reflektert i 
deira medverknad i prosessen. 

Vidare er det viktig at ein tek godt omsyn til at det er ulike tilhøve og kontekstar for private og 
offentlege drifta frivilligsentralar, med eit stort mangfald i eigar- og organisasjonsformar.  Fleire 
av punkta vil vere kompliserande for kommunalt drifta sentralar, minske handlingsrommet 
lokalt, kunne medføre uklare styringsliner, og føre med seg auka administrasjonskostnadar.  

Alver kommune vil òg peike på konkrete juridiske utfordringar knytt til kommunelova og 
etablering av parallelle og alternative styringsformar av einingar direkte i 
kommuneorganisasjonen, som skildra i skriv til Norges Frivilligsentralar frå Kommunal- og 
moderniseringsdepartementet den 2. oktober 2020. 

Dersom målet er å finne ein balanse mellom behovet for forskriftsstyrt tilskot på den ein sida 
og lokalt sjølvstyre på den andre, bør høyringsutkastet ta omsyn til etablerte og lovstyrte 
kommunale styringsmodellar.  Høyringsnotatet viser til at ein med ny forskrift søkjer etter å 
styrke kommunanes koordinerande rolle, då må òg kommunane ha handlingsrom til å styre 
etter lokale behov, organisering og tilhøve, og ikkje minst innanfor gjeldande føresegn i øvrig 
lovverk. 

§1 Formål 



Alver kommune sluttar seg til formålsformuleringa, og ser generelt behovet for ei overordna 
formålsformulering.   

§4 Beregning av tilskudd – modell 1 
Alver kommune støtter modell 1, som ei føreseieleg ordning, i samsvar med slik tilskota har 
fungert tidlegare, og der tilskotet vert knytt til kvar konkrete sentral.  Dette senkar òg terskelen 
lokalt for å etablere fleire sentralar, òg privateigde.  Modellen er avhengig av total ramme, 
og det er viktig at denne følgjer konsumprisindeksen og tar høgde for etablering av nye 
sentralar.   

§4 Beregning av tilskudd – modell 4 
Alver kommune vil peike på at modellen vil kunne gi meir fleksibilitet lokalt, og kunne bidra til 
styrka fagmiljø, profesjonalisering og ein klarare rolle som lokalt kompetansesenter for 
frivilligheit.  Eigar/driftar står her friare til å samorganisere fleire sentralar formelt, utan å miste 
tilskot.   

Likevel vil kommunalt drifta sentralar frå før kunne samlast under ein overordna 
organisasjonsparaply, samarbeide på tvers og stå styrka i lag.  Modellen vil truleg òg innebere 
at tilskota for somme kommunar vil bli lågare, og har risiko for å føre til sentralisering og 
svakare forankring i lokal frivilligheit.  Terskelen vil vidare vere høgare for organisasjonar som 
har ønskje om å starte ein frivilligsentral. 

Alver kommune ser fleksibiliteten i modell 1 som god nok, og at ulempene ved potensiell 
reduksjon av tilskot kan vere store, særleg i kommunar med svakt økonomisk handlingsrom. 

§7 Krav til frivilligsentralen 
b. vere organisert under og driftast av ein kommune, ein eller fleire verksemder registrert i 
frivilligregisteret og/eller eit samvirkeføretak der samtlege medlemmar er kommunar og/eller 
verksemder registrert i frivilligheitsregisteret 

Alver kommune vil peike på at det kan sjå ut til at det ikkje er samsvar mellom dette punktet 
og punkt c, d og h under, der organisasjonsmessige tilhøve vert definert på eit vis som vil vere 
krevjande for ein kommune å følgje opp. 

c. Ha eit styre, avhalde årsmøte og ha eigne vedtektar 
Alver kommune vil peike på at eit forsøk på å gjeninnføre eit slikt krav ikkje vil vere i tråd med 
prinsippa frå Meld. St. 10 (2018-2019), vist til på s. 3 i høyringsnotatet, om forenklingsreform.  Eit 
slikt krav vil føre til meir administrasjon, parallelle styringsliner og eit krevjande landskap for 
frivilligheita å orientere seg i.   

Alver kommune vil vidare peike på at §3 i utkastet sikrar involvering av frivilligheita i 
sentralane, utan at ein må danne nye formelle styringsorgan på sida av den etablerte og 
lovstyrte kommunale styringa.  Slike parallelle liner kan vere lovstridige, føre med seg at 
avgjerdsprosessar for sentralanes innhald vert mindre gjennomsiktige, meir uklare og vil kunne 
gjere praktisk gjennomføring av tiltak meir krevjande.   

Alver kommune vil peike på at dersom departementet ønskjer å gjeninnføre eit slikt krav, må 
ein skilje mellom privateigde og kommunalt drifta sentralar. 

d. Ha eige rekneskap og årsrapport 
Alver kommune vil peike på at ein kommunalt drifta frivilligsentral er del av kommunens 
heilskaplege årsrekneskap og -rapportar.  Dersom ein med punktet meiner ei generell årleg 
rapportering for bruk av tilskotet, bør forskrifta peike til dette på ein meir konkret måte. 

e. Ha tilgang på fysiske lokale 
Alver kommune ser det som naturleg at forskrifta peiker til behovet for eigna lokale, som del 



av føresetnadane for ein god drift av frivilligsentralane. 

f. Ha ein dagleg leiar 
Alver kommune vil peike på at forskrifta ikkje bør legge føringar som kan verke inn på 
stillingstitlar eller stillingskodar, slik den står no i høyringsutkastet, og kommunane må stå fritt til 
sjølv å namngi stillingstitlar knytt til frivilligsentralar. Dagleg leiar peiker normalt til ein funksjon 
som rapporterer direkte til eit styre, og ikkje i ei lineorganisasjon. 

g. Lokal finansiering på 40% 
Alver kommune ser det som naturleg at det vert stilt krav om eigenfinansiering, men vil peike 
på at finansieringa av tilskotsordninga bør auke i takt med prisutviklinga.  Kravet om lokal 
finansiering bør òg spegle seg i at ordninga ikkje vert for detaljstyrane for driftar av sentralane. 

h. Ha eige organisasjonsnummer 
Alver kommune vil peike på at tilskotet ikkje bør medføre krav om eigne 
organisasjonseiningar, t.d. kommunale føretak.  Ein slik konsekvens vil ikkje tilføre ansvar til 
kommunane eller gjere forvaltinga av sentralane enklare, men komplisere drifta og krevje 
meir kostnadar til administrasjon.  Dersom kravet peiker til underordna organisasjonsnummer, 
ser Alver kommune på dette som ein unødig styring av korleis kommunen organiserer sine 
tenester. 

i. Benytte «frivilligsentral» eller likelydande i frivilligsentralens namn 
Alver kommune ser det som naturleg at «frivilligsentral» vert nytta i namna. 

§8 Frivilligsentralens lokaler 
Alver kommune krev ikkje inn leige for aktivitetar for barn og unge, eller frivillige aktivitetar i 
skulebygg.  Det er heller ingen tradisjon for å ta leige for frivilligsentralens lokale, men Alver 
kommune ser ikkje grunn til å forskriftsfeste dette av omsyn til likebehandlingsprinsippet og 
lokal styring av utlån- og utleige av kommunale bygg og lokale.   

§10 Rapport og rekneskap 
Alver kommune vil peike på at ordlyden i §10  ikkje treff for kommunalt drifta frivilligsentralar, 
og at det vidare er uklart kva ein skal rapportere for.  Ei rapportering bør dreie seg om tilskotet 
er nytta etter dei føresetnadane som vert gitt i endeleg forskrift, og ikkje på sentralens 
generelle aktivitet og innhald, der mangfaldet er stort alt etter lokale behov.  

 

 
Vedlegg i saken: 
03.10.2021 Høringsnotat, forskrift for tilskudd til frivilligsentraler, 

20.08.21 
1621379 

04.10.2021 Svar på spørsmål om forholdet mellom kommuneloven 
og de kommunale frivilligsentralene 

1621716 

Saksnr.  Utval Møtedato 
061/21 Utval for oppvekst, kunnskap og kultur 12.10.2021 
124/21 Alver kommunestyre 28.10.2021 

 
 
Flaggreglement for Alver kommune 
 

Rådmannen sitt framlegg til vedtak: 
Alver kommunestyre godkjenner flaggreglement for Alver kommune, slik det ligg ved saka. 

 
Utval for oppvekst, kunnskap og kultur 12.10.2021: 
Handsaming: 
Framlegg om tillegg: 
Det skal flaggast i kombinasjon med det Norske flagg. Det skal vera to flaggstenger ved kvart 
av dei tre kommunehusa. 
 
Framlegget vart samrøystes vedteke. 
 
Rådmannen sitt framlegg med vedteke endring vart samrøyses vedteke. 
 
 
OKK- 061/21 innstilling: 
Alver kommunestyre godkjenner flaggreglement for Alver kommune, slik det ligg ved saka, 
med følgjande endring/tillegg: 

Det skal flaggast i kombinasjon med det Norske flagg. Det skal vera to flaggstenger ved kvart 
av dei tre kommunehusa. 
 
Politisk handsaming 
Saka skal til innstilling i utval for oppvekst, kunnskap og kultur 
Saka skal avgjerast i kommunestyret 
 
Bakgrunn 
Norske forskrifter og lovverk regulerer offisielle flaggdagar, men desse er berre bindande for 
statlege bygningar.  Kommunane må sjølv definere kva for dagar det skal flaggast ved 
kommunale bygg, anlegg og eigedomar.  Desse kommunale flaggdagane er ofte heilt eller 
dels samsvarande med dei offisielle flaggdagane, og er i ein del tilfelle supplert med andre 
merkedagar etter lokale ønskje.   
 
Frå 2021 utvida Stortinget kommunanes høve til å flagge med andre flagg enn 
nasjonalflagget, det samiske flagg og kommune- og fylkestingsflagg. 
 
Alver kommune har med seg praksis knytt til flagging frå dei tre gamle kommunane, med 
mange lokale variasjonar.  Saman med dei nye moglegheitene i lovverket, er det behov for 



eit lokalt flaggreglement, som kan vere styrande for flagging ved kommunale bygg, anlegg 
og eigedomar.   
 
Saksopplysningar: 
Flaggreglementet søkjer å etablere felles lokale reglar og fastsette ansvar for flagging. 
Ansvaret vert delt med at drifts- og vedlikehaldstenesta flaggar ved Alver rådhus og 
kommunehusa på Manger og Frekhaug, mens den lokale tenesteytar flaggar ved 
institusjonar, skular og barnehagar, eventuelt i samarbeid med lokal frivilligheit.  

Intensjonen er å klargjere sentralt ansvar, samstundes som ein vil sikre vidareføring av god 
lokal praksis, der flagg ofte vert i heist i ulike samarbeid av lokale aktørar utan at kommunen 
sentralt er involvert.  Flaggreglementet gir likevel retning for lokal flagging ved å definere 
kommunale flaggdagar. 

Flaggreglementet følgjer i stor grad dei offisielle flaggdagane, med unntak av Olsok og 
fødselsdagane til kronprins Haakon Magnus, kronprinsesse Mette-Marit og prinsesse Ingrid 
Alexandra.  Flaggreglementet etablerer vidare at det skal flaggast på Samefolkets dag, med 
det samiske flagget.   

Fram til 2021 var det forbod mot å flagge med andre flagg enn nasjonalflagget, det samiske 
flagget og kommune- og fylkesflagg på kommunale bygg, med unntak av ved arrangement 
eller særtilfelle som statsbesøk.  Frå 2021 er det opna for at ein kan flagge med andre flagg 
også ved ålmenne merkedagar, og det er ikkje lenger krav om at ein må halde eit 
arrangement for å bruke andre enn dei nemnde flagga.   

Flaggreglementet fremjar tre kommunale flaggdagar, som ikkje er offisielle flaggdagar:   
8. mars / Kvinnedagen, 28. juni (bevegeleg) / Pride, og 24. oktober / FN-dagen, høvesvis med 
nasjonalflagget, regnbogeflagget og FN-flagget. 

Bruk av nye flagg medfører innkjøp på kring kr 30 000 for Alver rådhus og dei to 
kommunehusa.  Dette vert dekt innafor gjeldande ramme.  Bruk av nye flagg ved andre 
kommunale bygg, anlegg og eigedomar må dekkast av den lokale tenesteytar/aktør. 

 
Vedlegg i saken: 
05.10.2021 Flaggreglement for Alver kommune 1622469 

088/21 Alver formannskap 14.10.2021 
125/21 Alver kommunestyre 28.10.2021 

 
 
Søknad om justering av kommunegrense mellom Alver kommune og Modalen kommune, 
alternativt Masfjorden kommune 
 

Rådmannen sitt framlegg til vedtak: 

· Alver kommune ser ikkje at det er grunnlag for å setje i gang ei utgreiing om justering 
av kommunegrense mellom Alver kommune og Modalen kommune, alternativt 
mellom Alver kommune og Masfjorden kommune. 

 
Alver formannskap 14.10.2021: 
Handsaming: 
Rådmannen sitt framlegg fek ingen røyster og fall. 
Framlegg frå S.Toft-V: 
Alver kommune støttar at det vert sett i gang ei konsekvensutgreiing av den omsøkte 
grensejusteringa etter inndelingslova § 8. 
 
Utgreiinga skal gje opplysningar om relevante tilhøve som folketal, areal, geografi, 
kommunikasjonstilhøve, beredskapsmessige tilhøve, pendling, , det kommunale 
tenestetilbodet, tilbod for barn og unge,  og økonomiske verknader av ei eventuell 
grensejustering. Det må og drøftast kva konsekvensar ei grensejustering vil få for 
innbyggjarane i dei to grunnkrinsane, og kva konsekvensar ei grensejustering vil ha for dei tre 
aktuelle kommunane (Alver, Masfjorden og Modalen). 
 
Det må og gjennomførast ei brei innbyggjarhøyring i dei aktuelle grunnkrinsane Romarheim 
og Urdal. 
 
Framlegget fekk 5 røyster og fall (N.Øvreås-Frp, S.Toft-V, M.Færø-uavh., T.Sletten-Hansen-
uavh. og M.Klementsen-uavh.) 
 
Tilleggsframlegg frå Sp, Ap, H og KrF ved S.Sekkingstad-Sp: 
Formannskapet tar saka til orientering, og vil arbeide vidare med spørsmålet om utgreiing 
fram mot kommunestyremøtet. 
 
Formannskapet ønskjer å leggje til rette for utvikling og spreidd busetnad i heile kommunen, 
og oppmodar gamle Romarheim-Urdal skulekrins om å ta aktivt del i prosessen med 
kommuneplanen sin samfunnsdel og arealdel.  
 
Framlegget vart vedteke med 8 røyster (T.Larsen-H, Ø.Oddekalv-Ap, N.Bognøy-Ap, 
A.Hetlebakke-Krf, A.Byrknes-Krf, M.I.Wergeland-Sp, L.H.van der Kooij-Sp og S.Sekkingstad-Sp). 



 
FO- 088/21 innstilling: 
Formannskapet tar saka til orientering, og vil arbeide vidare med spørsmålet om utgreiing 
fram mot kommunestyremøtet. 
Formannskapet ønskjer å leggje til rette for utvikling og spreidd busetnad i heile kommunen, 
og oppmodar gamle Romarheim-Urdal skulekrins om å ta aktivt del i prosessen med 
kommuneplanen sin samfunnsdel og arealdel.  
 
 
Politisk handsaming 
Saka skal til innstilling i formannskapet 
Saka skal avgjerast i kommunestyret 
 
Kva saka gjeld: 

· Innbyggjarar og næringsliv i gamle Romarheim-Urdal skulekrins har sendt søknad om 
at det blir sett i gang utgreiing, for å justere kommunegrensa mellom Alver 
kommune og Modalen kommune, slik at Romarheim og Urdal blir liggjande i 
Modalen kommune. Alternativt ønskjer dei at kommunegrensa blir justert mellom 
Alver og Masfjorden kommune. Initiativet er framlagt etter §8 i Inndelingslova. I 
denne saka kan Alver kommune kome med merknader til søknaden før den blir 
handsama vidare av Statsforvaltar og Kommunaldepartement. Frist for å komme 
med merknad er 15. november 2021. Endeleg avgjerd om det blir starta utgreiing blir 
tatt av Kommunaldepartementet.  

Saksopplysningar: 
 
Bakgrunn: 
Innbyggjarar og næringsliv i gamle Romarheim – Urdal skulekrins har sendt søknad om å setje i 
gang utgreiing, for å justere kommunegrensa mellom Alver kommune og Modalen kommune, 
alternativt til Masfjorden kommune. Initiativet er framlagt etter §8 i Inndelingslova første ledd, 
og Statsforvaltar har vurdert at søknaden er sett fram av nokon med initiativrett etter 
inndelingslova. Det inneber at dei som har søkt om grensejustering har krav på å få vurdert 
om det skal setjast i gang ei nærare utgreiing. Søknaden er også skriftleg og grunngjeven, og 
den inneheld forslag til nye grenser.  
 
I samsvar med Inndelingslova §8 fjerde ledd skal Statsforvaltar orientere involverte kommunar 
om søknaden, i tillegg blir kommunane invitert til å kome med førebelse merknader til 
søknaden. Statsforvaltar ber om tilbakemelding på korleis kommunane stiller seg til 
grensejusteringa som det er gjort framlegg om. Vidare blir det bedt om at kommunane gjer 
greie for tilhøve som dei meiner er av interesse for vurderinga av om grensejustering skal 
utgreiast nærare, og evt. andre tilhøve som vil vere av interesse ved ei utgreiing. Dei tre 
involverte kommunane har frist til 15. november med å kome med evt. merknader til 
søknaden. Etter at kommunane har kome med sine merknader, vil Statsforvaltar handsame 
søknaden om grensejustering og kome med si tilråding til Kommunaldepartementet. Det er 
departementet som tar endeleg avgjerd om det skal setjast i gang ei utgreiing om 
grensejustering eller ikkje. Departementet vil også ta stilling til nødvendig omfang av ei slik 
utgreiing. Om det blir sett i gang ei utgreiing vil kommunane få uttale seg på nytt. Det er også 
anbefalt å gjennomføre ei innbyggjarhøyring for å sjekke ut innbyggjarane sine synspunkt på 
forslag om grensejustering (§ 10). Inndelingslova regulerer prosessen og definerer kva som skal 
utgreiast i samband med ei utgreiing om grensejustering. Det er departementet som tar 
endeleg avgjerd om det skal gjennomførast ei grensejustering. 
 
Søknaden til Romarheim-Urdal 
 
Det er innbyggjarar og næringsdrivande i gamle Romarheim-Urdal skulekrins (i søknaden kalla 
Indrefjorden) som søkjer om justering av kommunegrensa. Det er ønskje om at denne delen 
av Alver blir liggjande i Modalen kommune, alternativt i Masfjorden kommune. I søknaden er 
det lagt inn forslag til kor dei nye kommunegrensene kan gå, men det er ei evt. utgreiing som 
må avklare kor dei endelege grensene skal gå.  



 
Argument og moment for å gjennomføre grensejustering 
 
I søknaden er det lagt fram fleire argument og moment for at Indrefjorden bør vere ein del av 
Modalen eller Masfjorden. Her er sentrale argument og moment slik dei er lagt fram i 
søknaden:  
 

· Med begge alternativ (Modalen og Masfjorden) får vi kortare veg til 
kommunesenter, men til Modalen er det kortast. 

· Med begge alternativ får borna kortare skuleveg og kortare veg til gode fritids- og 
kulturtilbod, til dømes idrettslege tilbod og kulturskule.  

· Til grunnskulen på Matre i Masfjorden er det ras-tryggare skuleveg enn til grunnskulen 
i Modalen. Matre har synkande barnetal og god plass til våre born. Også Modalen 
har god plass til borna, har vi fått opplyst. Begge alternativ meiner vi vil vere særs 
gode for Indrefjorden.  

· Anten Indrefjorden går til Modalen eller Masfjorden vert areala og arronderinga av 
alle tre involverte kommunar meir naturleg og samanhengande.  

· Småkommunane Modalen og Masfjorden får ved begge alternativ ei lang grense, 
og framtidig samarbeid kan bli enklare. 

· Indrefjorden har likearta natur, kultur, historie, samfunnsutvikling, same 
fråflyttingsproblematikk og same slags distriktsutfordringar som både Masfjorden og 
Modalen har. Slik sett står vi lenger unna Alver kommune, som generelt har stor vekst 
som bynær kommune, spesielt rundt Knarvik og Mongstad. Byvekstavtala og dei 
sentrale føringane for arealplanlegginga, med fortetting i sentrumsområde, passar 
ikkje for Indrefjorden. 

· Bygda har lenge opplevd utarming, og vi treng raskt ein annan politisk 
styringsstrategi om ikkje bygda skal døy heilt ut. 

· Vi treng distriktsutbyggingsstatus, slik som Masfjorden og Modalen kommunar har. 
· Vi treng arealplanar som støttar og fremjar desentralisert utbygging av både 

bustadhus, næringsbygg og anlegg. 
· Vi treng distriktspolitiske verkemiddel, som til dømes at det kan gjevast 

investeringsstøtte. Og vi treng redusert arbeidsgjevaravgift frå 14,1 % til 10, 6 %, slik 
som Masfjorden har. 

· I mange ti-år har bygda hatt stor tilbakegang, både i folketal og næringsliv. 
Tenestetilbod som skule, butikk, helsetenester, bokbuss, bankbil og til og med 
busstilbod har forsvunne. Alver kommune har Mongstad å ta i vare på, og held på 
med storutbygging av Knarvik senter. Som nabokommune til Bergen, er Alver 
underlagt byvekstavtala og dei sentrale føringane om byvekst. Prioriteringane i 
kommuneplanen ber preg av det. Framtidig vekst i bustadbygging og 
næringsutvikling skal skje i senter som Knarvik, Frekhaug, Lindås og Ostereidet. Altså 
ikkje utbygging i Indrefjorden.  

· Indrefjorden måtte betale ein høg pris for byvekst og fortetting, ved at byggeklare 
tomtar i bygda vår vart tekne ut av kommuneplanen då den vart rullert av Lindås 
kommune like før kommunesamanslåinga. Bygda sine framlegg om nytt bustadareal 
og naust med meir vart ikkje teke inn. Vi må betale bompengar når vi skal besøke 
vårt noverande kommunesenter, men vi får lite/inga nytte av dei i form av 
utbyggingsprosjekt. 

· Likskap i natur, kultur og livsvilkår med Masfjorden og Modalen  
· Likearte ressursar dei kan utvikle.  
· Likearta utfordringar som til dømes fråflytting, nedlegging, forgubbing. Indrefjorden 

treng distriktsutbyggings-status for å snu den negative utviklinga. 
· Kortare veg og ingen bompengar for å nå fram til folkevalde, byråkratar og 

tenestetilbod. Nærleiksomsyn og klimagevinst med kortare kjøring 
· Utjamning av storleiksskilnad mellom kommunane i Nordhordland. Alver er meir enn 

stor nok, men spesielt Modalen har ikkje vondt av å veksa litt? 
· Arrondering: Modalen og Masfjorden vil få ei ny og lang felles grense, ei god samla 

arrondering og eit godt «internt» vegnett. Det kan gjere det lettare å samarbeide for 
desse to kommunane. Og eventuelt kan vi slå oss i lag dersom det skulle bli aktuelt 
med meir kommunesamanslåing i framtida? 



· Det er lettare å bli høyrt i små og oversiktlege kommunar. I små kommunar er det 
færre problem på kvar instans, og meir likearta saker. I storkommunen Alver har vi 
prosentvis lite medverknad, og den ulempa vert ikkje utjamna av at vi har ein slags 
medverknad i saker som ikkje angår oss i andre enden av storkommunen. 

· Tilknyting historisk og praktisk: Dyrkolbotn og Nipo var ein del av Modalen kommune 
tidlegare. Vi har allereie praktisk samkvem på tvers av kommunegrensene. Til dømes 
har vi arbeidstakarar som reiser på tvers av kommunegrensene, og fellesskap i 
organisasjonslivet. Også uformelt, som at vi renn på ski i lag med Matre-ungdomane 
både sør og nord for kommunegrensa. Fleire i Indrefjorden har fastlege i Modalen, 
og er med på å oppretthalde «kundegrunnlaget» for denne tenesta. 

Argument mot grensejustering 
 

· Det største tapet med justering av kommunegrensa, vert truleg tapet av den 
personlege tilknytinga som einskilde har til tenestetilbodet i Alver, og dei personane 
som vi kjenner derifrå. 

· Eldre med heimetenester vil gjerne sakne «sine» hjelparar, som dei har blitt kjende 
med over tid. Og skuleelevar kjem sikkert til å sakne sin gamle skule og 
skulekameratar. Dyrkolbotn leirskule vil sakne det gode samarbeidet som har vore 
med oppvekstetaten, og med vegavdelinga om brøytinga, og fleire andre i Alver. 
Vi håpar inderleg at skulane i Alver framleis vil oppfatte leirskulen som «sin» leirskule, 
og halde fram med å reise dit. 

 
Vurdering 
 
Rådmannen vil først kommentere sentrale argument og moment med ei faktabasert 
tilnærming. Til slutt vil rådmannen gjere ei heilskapleg vurdering og tilråding til kommunestyret. 
  
Argument og moment i søknaden 
 
Søknaden er fremja av nokon som har initiativrett, den er skriftleg og grunngjeven. Søknaden 
inneheld mange argument for ei grensejustering, og nokre moment som talar imot. 
Rådmannen har valt å samle sentrale argument i nokre hovudområde, desse hovudområda 
er: 
 

1. Avstand. Kortare veg til kommunesenter, skule, barnehage, tenestetilbod, fritids- og 
kulturtilbod, folkevalde og byråkratar. 

2. Meir samanhengande areal og enklare å samarbeide. Areala og arronderinga av dei 
involverte kommunane vil vere meir naturleg og samanhengande. Modalen og 
Masfjorden vil få ei lang felles grense, ei god arrondering og eit godt «internt» vegnett. 
Det vil bli enklare å samarbeide mellom dei to kommunane. 

3. Indrefjorden har same natur, kultur, historie, livsvilkår, fråflyttingsproblematikk og 
distriktsutfordring som Modalen og Masfjorden. I mange ti-år har bygda hatt stor 
tilbakegang, både i folketal og næringsliv. Tenestetilbod som skule, butikk, 
helsetenester, bokbuss, bankbil og til og med busstilbod har forsvunne. Denne delen av 
kommunen treng ein annan politisk utviklingsstrategi om bygda ikkje skal døy ut. Dei 
treng distriktsutbyggingsstatus og distriktspolitiske verkemiddel, til dømes 
investeringsstøtte og redusert arbeidsgjevaravgift. Dette er viktig for å snu den negative 
trenden.  

4. Arealplanar som legg til rette for desentralisert utbygging av bustad, næringsbygg og 
anlegg. Denne delen av kommunen høyrer ikkje heime i Alver. I Alver er det fokus på 
Mongstad, byutvikling, byvekstavtale og fortetting. Dette ber kommuneplanen preg av. 
Veksten skal ikkje skje i Indrefjorden, men i definerte senter. Indrefjorden har betalt ein 
høg pris for byvekstavtale og fortetting ved at byggeklare tomtar blei tatt ut av 
kommuneplanen før kommunesamanslåing. Bygda sine innspel blei ikkje tatt med. 

 



Kommentarar til hovudområda:  
1. Avstand. Kortare veg til kommunesenter, skule, barnehage, tenestetilbod, fritids- og 
kulturtilbod, folkevalde og byråkratar. 
 
Rådmannen sin kommentar: 
Romarheim-Urdal har Ostereidet som nærsenter i Alver i dag. Søknaden legg vekt på at 
innbyggjarar i Romarheim-Urdal vil få kortare skuleveg og kortare veg til kommunesenter ved 
ei grensejustering til både Modalen og Masfjorden, i tillegg til kortare veg til andre 
tenestetilbod, kultur- og idrettstilbod. Det vil kome an på kor ein reiser frå. Om ein til dømes tar 
utgangspunkt i to tilfeldige stadar, Romarheimskrysset og kaien på Vikanes, vil nokre 
alternativ gje lengre reiseveg til sentrale tilbod ved ei grensejustering. Her er ein oversikt som 
viser enkelte avstandar:  

Frå Romarheimskrysset til… Frå Vikanes… (Urdal) 
Mo i Modalen 15,5 

km 
Mo i Modalen 21,5 km 

Masfjordnes 
(kommunesenter) 

41 km Masfjordnes (kommunesenter) 35 km 

Matre i Masfjorden 
(Næraste skule) 

16 km Matre i Masfjorden (Næraste 
skule) 

22 km 

Knarvik 38 km Knarvik 32 km 
Ostereidet (Nærsenter i 
dag) 

19 km Ostereidet (Nærsenter i dag) 13 km 

Bergen sentrum 66 km Bergen sentrum 60 km 
 
Frå Romarheimskrysset vil avstanden til Matre, Mo og Ostereidet vere omtrent like lang. Det er 
Ostereidet som er størst av desse sentra. Aktuelle nye skular vil ligge på Mo og Matre. 
Avstanden til kommunesenteret i Masfjorden blir lengre enn til kommunesenteret Knarvik. Frå 
Vikanes vil avstanden til Mo og Matre bli lengre enn dagens avstand til Ostereidet. Avstanden 
til kommunesenteret Knarvik er 32 km, og til Mo er det 21,5 km. Frå Vikanes til Bergen sentrum 
er det 60 km og det tar ca 1 time å køyre. 
 
2. Meir samanhengande areal og enklare å samarbeide. Areala og arronderinga av dei 
involverte kommunane vil vere meir naturleg og samanhengande. Modalen og Masfjorden 
vil få ei lang felles grense, ei god arrondering og eit godt «internt» vegnett. Det vil bli enklare å 
samarbeide mellom dei to kommunane. 
 
Rådmannen sin kommentar: 
Ei grensejustering vil bli gjennomført med grenser som ligg oppe i fjellet. Kommunesenter og 
tettstader vil framleis ligge langt frå kvarandre. Det er usikkert om ei grensejustering i dette 
området vil endre på samarbeidsstrukturar mellom kommunane. 
 
3. Indrefjorden har same natur, kultur, historie, livsvilkår, fråflyttingsproblematikk og 
distriktsutfordring som Modalen og Masfjorden. I mange ti-år har bygda hatt stor tilbakegang, 
både i folketal og næringsliv. Tenestetilbod som skule, butikk, helsetenester, bokbuss, bankbil 
og til og med busstilbod har forsvunne. Denne delen av kommunen treng ein annan politisk 
utviklingsstrategi om bygda ikkje skal døy ut. Dei treng distriktsutbyggingsstatus og 
distriktspolitiske verkemiddel, til dømes investeringsstøtte og redusert arbeidsgjevaravgift. 
Dette er viktig for å snu den negative trenden.  
 
Rådmannen sin kommentar: 
Romarheim har høyrd til same kommune som Ostereidet sidan 1838. Modalen var frå same 
tidspunkt ein del av Hosanger, men blei skilt ut seinare. Masfjorden var ein del av Lindås frå 
1838. Historisk sett har Romarheim og den delen av kommunen «vendt seg» ut Osterfjorden 
mot Ostereidet og til Knarvik. Området med størst tenestetilbod ligg innan 20 km på 
Ostereidet. Kommunesenteret ligg mellom 30 – 40 km unna. Det er rett at Romarheim og 
Urdal har hatt ein nedgang i folketal dei siste åra. Ved inngangen til 2021 hadde området 122 
innbyggjarar, mot 140 i 2015. Dette er ikkje ein unik situasjon for dette området. Alver 
kommune har stor grad av spreidd busetnad og det er mange bygder i kommunen som er i 



same situasjon som Romarheim-Urdal. Nasjonalt ser ein same trenden.  
 

 
 
SSB har laga ein sentralitetsindeks for alle kommunar og grunnkretsar i Norge. Indeksen er 
basert på ei analyse av kor mange arbeidsplassar som er tilgjengeleg innafor ei reisetid på 1 
time frå ein gitt punkt i kretsen. Kretsane får ein verdi mellom 0 og 1000, og her får Urdal 591 
og Romarheim 572. Innan 1 time kan ein frå desse stadane nå ein stor arbeidsmarknad både 
i Nordhordland og Bergen.  
I arbeidet med å bygge den nye kommunen har politisk nivå i Alver hatt ein offensiv strategi 
for å ta heile kommunen i bruk. Det kjem tydeleg fram i intensjonsavtalen for ny kommune og 
i det pågåande arbeidet med kommuneplanen sin samfunnsdel. I løpet av 2022 vil Alver 
kommune starte arbeidet med kommuneplanen sin arealdel, der ein gjennom arealdelen 
skal følgje opp dei offensive strategiane som ligg i samfunnsdelen.   
 
4. Arealplanar som legg til rette for desentralisert utbygging av bustad, næringsbygg og 
anlegg. Denne delen av kommunen høyrer ikkje heime i Alver. I Alver er det fokus på 
Mongstad, byutvikling, byvekstavtale og fortetting. Dette ber kommuneplanen preg av. 
Veksten skal ikkje skje i Indrefjorden, men i definerte senter. Indrefjorden har betalt ein høg pris 
for byvekstavtale og fortetting ved at byggeklare tomtar blei tatt ut av kommuneplanen før 
kommunesamanslåing. Bygda sine innspel blei ikkje tatt med. 
 
Rådmannen sin kommentar: 
Gjennom arealplanlegging legg kommunen til rette for utbygging alle stadar i kommunen 
etter innspel frå innbyggjarar og andre. Men det ligg nasjonale og regionale føringar for 
arealplanlegging i kommunane, mellom anna i nasjonale planretningsliner. Desse 
retningslinene gjeld for alle kommunar i Norge og kan opplevast som eit hinder for offensive 
politiske strategiar. Retningslinene gjeld for både Modalen, Masfjorden og Alver. Hovudmålet 
med nasjonal arealpolitikk og planretningslinene er å utvikle berekraftige byar og tettstadar 
rundt kollektivknutepunkt, med særleg fokus på høg arealutnytting, fortetting og 
transformasjon. Derfor blir det lagt til rette for aktiv utvikling av Knarvik og definerte senter der 
flest innbyggjarar bur. MEN viss kommunane ønskjer å legge til rette for meir differensiert 
busettingsmønster i område med lite utbyggingspress, så opnar desse planretningslinene for 
det også. Den vurderinga må kommunane aktivt ta i samband med kommuneplanen sin 
arealdel. Alver kommune har ikkje laga kommuneplanen sin arealdel enno, det er 
arealplanane frå dei gamle kommunane som gjeld. Det er riktig at Alver skal byggje opp 
attraktive senter med bustad, handel og kulturtilbod, men det betyr ikkje at Romarheim-Urdal 
ikkje får utbygging.    
 
Byvekstavtalen har ingen innverknad på utviklinga i Indrefjorden. Byvekstavtalen er ein politisk 
avtale som skal sikre at Bergen og dei store randkommunane utviklar samfunnet i tråd med 
overordna berekraftsmål og nullvekstmålet. Og då handlar det om berekraftig areal,- bustad- 
og transportplanlegging i bynære strok.  Byvekstavtalen byggjer på nasjonal arealpolitikk, 
som i stor grad er lik i Alver som i dei gamle kommunane. Det var heller ikkje byvekstavtalen 
som var årsak til endringar for Romarheim-Urdal i kommuneplanen for Lindås i 2019. Det var 



ein ordinær kommuneplanprosess der det blei gjort ei behovsvurdering av definerte 
arealføremål ut frå gitte kriteria. Mellom anna blei det vurdert bustadareal som var mindre 
eigna for utbygging og ei vurdering av kva areal som ikkje var realisert sidan dei blei lagt inn i 
kommuneplanen. Det blei tatt ut eitt bustadområde på Romarheim, årsaka var at området 
var vanskeleg å realisere og det var ikkje bygd på sidan 2003. Det var også krav om 
reguleringsplan for det bustadområdet. Men det blei lagt inn eit nytt LNF-spreidd 
bustadområde med tre bueiningar i dette området. Denne endringa gjer at ein kan byggje 
utan reguleringsplan og det vil vere enklare å realisere. Andre innspel som kom inn i 
planarbeidet blei ikkje tatt med i kommuneplanen, på grunn av at innspela ikkje var i tråd 
med rammene for planarbeidet.  
 
Frå 2015 har det vore noko byggjeaktivitet i dette området, mellom anna knytt til 
landbruksrelatert verksemd, tiltak på eksisterande bustad/fritidsbustad som tilbygg, påbygg 
og nokre naustsaker. Men det har vore lite nybygg som inneber ny aktivitet og som kan auke 
tilflyttinga til området.  
Arbeidet med detaljreguleringsplan for Hamneset – Aurdal starta opp i Lindås, der det er 
regulert inn 2 nye fritidsbustader. Denne planen ligg til handsaming i departementet pga. 
motsegn. Dei siste åra i Lindås skjedde det fleire prosessar som skulle leggje til rette for meir 
aktivitet i Indrefjorden. Mellom anna blei arealplanen for næringsområdet på Eikefet 
oppdatert, det blei bygd ein ny beredskapskai på Vikanes og Lindås kommune bidrog 
økonomisk med driftstilskot til skyssbåt i Osterfjorden.  
 
Rådmannen si vurdering og tilråding 
Intensjonen bak ei grensejustering er å vurdere om eit konkret område naturleg høyrer til i ein 
annan kommune. Ein sentral del av vurderinga er å sjå på avstand og naturleg tilhøyrsle til 
arbeidsplassar, handel og andre sentrale tenestetilbod. Romarheim-Urdal ligg langs 
hovudtransportåra E39 og den naturlege og geografiske tilhøyrsla peikar mot Ostereidet, 
Knarvik og Bergen. Det er eit område med stor arbeidsmarknad, variert handel, offentlege 
tenestetilbod, kultur- og idrettstilbod og ulike opplevingar.  
 
Det er stor forståing for at innbyggjarar og næringsliv i Romarheim-Urdal er bekymra for 
framtida, med nedgang i folketal, arbeidsplassar og ulike tilbod. Men rådmannen ser ikkje at 
ei grensejustering, slik det er lagt fram i søknaden, er rett verkemiddel for å endre utviklinga. 
For Romarheim-Urdal er det viktig å satse på dei moglegheitene som ligg tettast på, og der 
utviklingspotensialet er størst. Dei moglegheitene ligg i Alver med det som skjer utover 
Osterfjorden mot Ostereidet, Knarvik og Bergen. Og rådmannen trur Romarheim-Urdal vil få 
mest ut av eit slikt potensial ved å framleis vere ein del av Alver kommune. Til dømes ligg det 
store næringsområde langs Osterfjorden som kan bidra til å auke talet arbeidsplassar i 
nærleiken av Romarheim-Urdal, i tillegg til tilboda på Ostereidet og i Knarvik. Det å tiltrekke 
seg ny næringsaktivitet til Indrefjorden kan vere vanskeleg, gjerne på grunn av ein marknad. 
Det kjem ikkje aktørar automatisk sjølv om det er regulert inn i ein plan. Men det er viktig å 
ligge tett på større utviklings- og næringsområde, anten for industri/næring eller i samband 
med eit senterområde.  
 
Alver kommune skal ha ein offensiv utviklingsstrategi og ønskjer å legge best mogleg til rette 
for bustadbygging og anna aktivitet i heile kommunen, anten ein bur i Romarheim-Urdal eller 
andre stader i kommunen. Alver er ein heilt ny kommune og det blir jobba med overordna 
planar og strategiar som skal definere korleis kommunen skal utvikle dei neste tiåra. Det er 
viktig at innbyggjarar kjem med innspel i desse prosessane, først i kommuneplanen sin 
samfunnsdel og deretter i kommuneplanen sin arealdel. Det er også viktig at innbyggjarane 
kjem med konkrete innspel til ulike utviklingsprosjekt som kommunen kan vurdere å vere med 
på eller støtte på anna måte. 
 
Tilråding: 
Rådmannen vurderer det slik at området Romarheim-Urdal naturleg høyrer heime i Alver 
kommune, og tilrår at det ikkje blir sett i gang ei utgreiing om justering av kommunegrense 
mellom Alver kommune og Modalen kommune, alternativt mellom Alver kommune og 
Masfjorden kommune. 
 



 

 
Vedlegg i saken: 
30.07.2021 Forespørsel - Justering av kommunegrensa mellom Alver 

Modalen Masfjorden 
1593229 

30.07.2021 Orientering - justering - kommunegrensa - Alver  og 
Modalen alternativt Masfjorden 

1593228 

06.10.2021 Ny utsett frist for merknader/uttale - søknad om justering 
av kommunegrensa mellom Alver kommune, alternativt 
Masfjorden kommune 

1623536 

Saksnr.  Utval Møtedato 
126/21 Alver kommunestyre 28.10.2021 

 
 
Høring - Oppfølging av forslagene fra Tvangslovutvalget 
 

Rådmannen sitt framlegg til vedtak: 
Alver kommune støtter KS sin høyringsuttale dat.14.10.2021 

 
Politisk handsaming 
Saka skal avgjerast i kommunestyret 
 
Saksopplysninger: 
Sjå vedlegg 

 
Vedlegg i saken: 
20.10.2021 Oppfølging av forslagene fra Tvangslovutvalget  - 

høyringssvar KS 
1628839 

07.07.2021 Høringsbrev  oppfølging av forslagene fra 
Tvangslovutvalget 6 7 21 

1587322 

07.07.2021 Høringsnotat oppfølging av forslagene fra 
Tvangslovutvalget 

1587323 

Politisk møteplan 2022 
 

Rådmannen sitt framlegg til vedtak: 

· Kommunestyret vedtar politisk møteplan for 2022 slik den er lagt fram i saka.  

 
Alver formannskap 14.10.2021: 
Handsaming: 
Rådmannen sitt framlegg vart samrøystes vedteke 
 
FO- 090/21 innstilling: 
 

• Kommunestyret vedtar politisk møteplan for 2022 slik den er lagt fram i saka.  

 
Politisk handsaming 
Saka er lagt fram som melding til råd og utval 
Saka skal til innstilling i formannskapet 
Saka skal avgjerast i kommunestyret 
 
Kva saka gjeld: 
 

· Kommunestyret i Alver skal vedta politisk møteplan for 2022. Dette er i hovudtrekk ein 
plan for alle møte i råd, utval og kommunestyre. 

Saksopplysningar: 
 
Bakgrunn: 
 
I kommunelova § 11-2 , står det at møter i folkevalde organ skal haldast om eitt av følgjande 
vilkår er oppfylt:  
 

a. Organet sjølv, kommunestyre eller fylkesting vedtar det  

b. Organet sin leiar meiner det er naudsynt  

c. Minst 1/3 av medlemmane krev det.  



Rådmannen legg med dette fram ein heilskapleg møteplan for 2022.  Møteplanen gjeld for 
følgjande råd og utval: 
 

· Kommunestyre (KO) 
· Formannskapet (FO) 
· Utval for areal, plan og miljø (APM) 
· Utval for oppvekst, kunnskap og kultur (OKK) 
· Utval for næring og drift (ND) 
· Utval for helse og omsorg (HO) 
· Administrasjonsutvalet (ADM) 
· Eldreråd (ER) 
· Råd for menneske med nedsett funksjonsevne (RMNF) 
· Ungdomsrådet (UR) 

I tillegg er det lagt inn strategisamling for formannskapet vår 2022 i samband med 
økonomiplanprosessen. 
 
Vurdering: 
 
Den politiske møteplanen er lagt opp etter nokre hovudprinsipp. 
 

· Møter i utval og råd er samla i same veke og kommunestyret er lagt to veker 
etterpå. Det gjer at saker frå utval og råd kjem i det etterfølgjande 
kommunestyremøtet. 

· Møta i råda er lagt på måndagar, møta i alle utval er lagt opp frå tysdag til torsdag, 
då mange av partia har gruppemøte på måndagar. 

· På grunn av stor saksmengde er det lagt opp til to ekstra møte i utval for areal, plan 
og miljø (APM) i januar 2022 og desember 2022. 

Rådmannen legg til grunn at kontrollutvalet utarbeider eigen møteplan. 
 

 
Vedlegg i saken: 
07.10.2021 Politisk møteplan 2022_handsaming oktober 2021 1623679 

Saksnr.  Utval Møtedato 
128/21 Alver kommunestyre 28.10.2021 

 
 
Ungdomsråd 2021-2022, supplering av medlemmar 
 

Rådmannen sitt framlegg til vedtak: 
Medlem til ungdomsråd 2021-2022 frå: 

Meland ungdomsskule: medlem - Ruand Kashtanjeva, varamedlem - Noa Fosse Kalnes 
Lindås ungdomsskule: medlem - Erik Sletten Christensen, varamedlem - Mathilde Printzlow-
Tvedt 
 
Politisk handsaming 
Saka skal avgjerast i kommunestyret 
 
Bakgrunn 
Kommunestyret valde ungdomsråd 2021-2022 i møte 16.09.2021 med følgjande tillegg: 
Meland ungdomsskule og Lindås ungdomsskule fullfører sine val av representantar i veke 39. 
Framlegg om supplering av medlem frå Lindås og Meland kjem til kommunestyret 28.10.2021 

Framlegg frå skulane: 
Meland ungdomsskule: medlem - Ruand Kashtanjeva, varamedlem - Noa Fosse Kalnes 
Lindås ungdomsskule: medlem - Erik Sletten Christensen, varamedlem - Mathilde Printzlow-
Tvedt 
 
 
 
Vedlegg i saken: 
20.09.2021 Val av ungdomsråd - KO sak 114/21 1609908 

Saksnr.  Utval Møtedato 
020/21 Valnemnda 28.10.2021 
129/21 Alver kommunestyre 28.10.2021 

 
 
Søknad om fritak frå politiske verv i Alver kommune 
 
Rådmannen sitt framlegg til vedtak: 
Thea Risøy (KRF) innvilges fritak frå alle politiske verv i Alver kommune, frå og med 29.10.2021.   
Som ny nestleiar i utval for oppvekst, kunnskap og kultur veljas: …. 
Som nytt medlem i utval for oppvekst, kunnskap og kultur veljas: ….  
Som nytt medlem i SU Juvikstølen bhg veljas:…. 
Som nytt varamedlem i SU Seim skule veljas:…. 
 

 
Politisk handsaming 
Saka skal til innstilling i valnemnda 
Saka skal avgjerast i kommunestyret 
 
Bakgrunn 
Thea Risøy har i e-post, datert 30.8.21 og 13.10.21, meldt flytting/søkt om fritak frå alle politiske 
verv frå 29.10.21. 
 
Søknaden er dokumentert med melding om flytting til skatteetaten.no.  
 
Vurdering 
Lova seier at kun personar som er innført i folkeregisteret som busett i kommunen er valgbar. 
Når Thea Risøy flytter til annen kommune er hun ikkje lenger valgbar og seier frå seg vervet.  
 
Det veljast ikkje nytt medlem til kommunestyret, her er det direkte opprykk for vara, som vert 
nytt fast medlem. Til andre råd og utval skal det gjerast val i tråd med kommunelova § 7-10. 
 
Kommuneloven: 
 
§ 7-2. Valgbarhet og plikt til å ta imot valg 
….En person er valgbar og plikter å ta imot valg hvis følgende vilkår er oppfylt: 
 
b)          Han eller hun er innført i folkeregisteret som bosatt i kommunen eller i en av 
kommunene i fylket på tidspunktet for det aktuelle valget. 
 
§ 7-10.Opprykk, nyvalg og suppleringsvalg 
 
…………Hvis medlemmer av kommunestyret eller fylkestinget trer endelig ut, og de er valgt 
ved forholdsvalg, skal varamedlemmer fra samme liste tre inn i deres sted i den 
nummerordenen varamedlemmene er valgt. Hvis medlemmer av kommunestyret trer endelig 



ut, og de er valgt ved flertallsvalg, skal varamedlemmer tre inn i den nummerordenen de er 
valgt. 
 
Hvis et medlem eller varamedlem av et annet folkevalgt organ enn kommunestyre, fylkesting, 
kommunestyrekomité eller fylkestingskomité trer endelig ut, skal det velges et nytt medlem 
eller varamedlem. Det nye medlemmet skal velges fra den samme gruppen som det 
uttredende medlemmet tilhørte. Hvis dette vil føre til at ett kjønn vil bli representert med 
mindre enn 40 prosent av medlemmene i organet, skal det, hvis det er mulig, velges et nytt 
medlem fra det underrepresenterte kjønnet. 
 
Thea Risøy har følgjande politiske verv i Alver kommune: 
 
Medlem kommunestyret (Anne Karin Angelskår Eknes er 1.vara) 
Nestleiar i utval for oppvekst, kunnskap og kultur. 1.vara Sølvi Vatnøy, 2.vara Asle Hetlebakke, 
3.vara Arne Johan Sæle 
Medlem SU Juvikstølen bhg. (Astrid Aarhus Byrknes er varamedlem) 
Varamedlem SU Seim skule (Asle Hetlebakke er medlem) 

Saksnr.  Utval Møtedato 
130/21 Alver kommunestyre 28.10.2021 

 
 
Melding/orientering til kommunestyret 28.10.2021 
 

Rådmannen sitt framlegg til vedtak: 
Meldinga vert teke til orientering. 

 
Politisk handsaming 
Saka skal avgjerast i kommunestyret 
 
Meldingar/orienteringar:  

• Referat Landstinget i Landssamanslutninga av nynorskkommunar 22.og 23.sept.2021- 
vedlegg 

• Protokoll Regionrådet 14.06.2021 – vedlegg  
• Protokoll Regionrådet 03.09.2021- vedlegg 

Sak 26-21. Orientering Skyss i Regionrådet 03.09.2021, Sak 27-21. Mandat regional 
næringsstrategi 03.09.2021  

• Referat representantskapsmøte 10.05.2021 NGIR - vedlegg 
• Årsmelding og rekneskap 2020 – stiftinga Nordgardsløa – vedlegg 
• Årsmelding Nordhordland kompetanseregion NKR 2020 - vedlegg 
• Årsmelding 2020-2021 mobbeombodet i Vestland – vedlegg 

https://vlfk.mediasite.com/Mediasite/Play/5e902d66ee7647759aa31c5bb735b8d61d  
• Heildøgn omsorgsplassar - vedlegg 
• Stortingsvalet 2021 - vedlegg 
• Valstyret sin møteprotokoll – Stortingsvalet 2021 - vedlegg 

 

 
Vedlegg i saken: 
24.09.2021 Referat Landstinget 2021 (LNK) 1617659 
28.09.2021 Protokoll 2-2021 Regionrådet Nordhordland 14.06.2021 

(L)(479704) 
1619022 

21.10.2021 Protokoll Regionrådet 3-2021, 3. september 1619023 
28.09.2021 Sak 26-21. Orientering Skyss i Regionrådet 03.09.2021 1619024 
21.10.2021 Sak 27-21. Mandat regional næringsstrategi 03.09.2021 1619025 
28.09.2021 Referat representanskapet 10.05.21 NGIR 1619081 
28.09.2021 Årsmelding og regnskap 2020 stiftinga Nordgardsløa 1619035 
28.09.2021 Regnskap og revisjonsmelding Nordgardsløa 2020 1619033 
28.09.2021 Årsmelding Nordhordland kompetanseregion NKR - 2020 1619034 
12.10.2021 Årsmelding 2020-2021 mobbeombodet i Vestland 1625677 
21.10.2021 Orientering om heildøgn omsorgsplassar oktober 2021 1628838 
21.10.2021 Notat - Stortings- og sametingsvalet 2021 1629294 



21.10.2021 Møteprotokoll_valstyret_Alver_kommune_2021_signert 1629295 

Saksnr.  Utval Møtedato 
131/21 Alver kommunestyre 28.10.2021 

 
 
Spørsmål/interpellasjonar 28.10.2021 
      

 
 
 
Vedlegg i saken: 
18.10.2021 Grunngjve spørsmål til behandling i førstkomande 

kommunestyremøte 
1627598 

